MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 68


It-Tlieta, 18 ta’ Frar, 2025

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.18 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. Claudette Buttigieg, l-Onor. Alex Muscat, l-Onor. Amanda Spiteri Grech, u l-Onor. Naomi Cachia (sostituta tal-Onor. Andy Ellul, Segretarju Parlamentari għad-Djalogu Soċjali), kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa Nru 67, li saret fil-11 ta’ Frar 2025, ġew ikkonfermati.


KORRISPONDENZA 

Email datata 18 ta’ Frar 2025, mibgħuta mill-Uffiċċju Nazzjonali tal-Verifika b’informazzjoni mitluba minnhom f’Laqgħa Nru 67 (Dok. 179); 

Email datata 17 ta’ Frar 2025, mibgħuta mill-Awditur Ġenerali dwar NAO-ECA Joint Seminar Annwali li għandu jinżamm fil-11 ta’ Marzu 2025 (Dok. 180); 

Email datata 13 ta’ Frar 2025, mibgħuta mill-Ministeru għall-Affarijiet Barranin u t-Turiżmu b’informazzjoni mitluba minnhom mill-Kumitat (Dok. 181); 

Email datata 13 ta’ Frar 2025, mibgħuta mill-Ministeru għal Għawdex u l-Ippjanar b’informazzjoni mitluba minnhom mill-Kumitat (Dok. 182); u

Email datata 18 ta’ Frar, mibgħuta mill-Ministeru għall-Affarijiet Barranin u t-Turiżmu b’risposta għal  informazzjoni li kienet mitluba minnhom mill-Kumitat. (Dok. 183)
KONTINWAZZJONI TAL-EŻAMI TAR-RAPPORT TAL-AWDITUR ĠENERALI EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY, KIF UKOLL TAL-KONTIJIET TAL-AWTORITAJIET STATUTORJI, INKLUŻ ORGANIZZAZZJONIJIET PARASTATALI, LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020, 2021, 2022, 2023 U 2024  (Dok. 171)

Il-Kumitat irriżuma dan l-eżami mill-11 ta’ Frar 2025.

Fis-2.25 p.m. is-Sur Christopher Cutajar ġie msejjaħ jidħol fil-Kamra tal-Kumitat u, wara li ngħata l-ġurament, beda jagħti x-xhieda tiegħu.

Iċ-Chairman ippreżenta lill-Kumitat kopja ta’ Mistoqsijiet Parlamentari Nri 24077, 24078 u 24079. (Dok. 184)

Matul ix-xhieda tiegħu s-Sur Cutajar ġie mitlub sabiex jinforma lill-Kumitat dwar:

· X’kienet ir-rabta tal-Awtorità Maltija għat-Turiżmu fil-Malta Film Week u l-Malta Film Festival; u
· Jekk l-Awtorità Maltija għat-Turiżmu tikkalkulax l-impatt tal-films fuq is-settur tat-turiżmu f’pajjiżna.

Iċ-Chairman talab lis-Sur Cutajar jipprovdi wkoll din l-informazzjoni:

· Kwalunkwe ftehim li jeżisti bejn VisitMalta jew l-Awtorità Maltija għat-Turiżmu u Manchester United Football Club;
· Jekk kienx hemm persuni li b’rabta ma’ dan il-ftehim telgħu Manchester mhux biss b’rabta mal-ftehim, però b’konsegwenza tiegħu; 
· X’kienu l-benefiċċji li ħadu dawn il-persuni biex marru hemm;
· X’kien l-iskop; 
· Min kienu l-persuni; 
· Min kienet il-persuna li għażlet, jew kellha d-diskrezzjoni li tagħżel, lil dawn il-persuni; u
· Xi spejjeż kien hemm, jekk kien hemm, in konnessjoni ma’ dawn iż-żjarat. 

L-Onor. Glenn Bedingfield, għan-nom tal-Membri tal-Gvern, filwaqt li qal li ma kenux qegħdin joġġezzjonaw għat-talba rigward il-preżentazzjoni tal-kuntratt iffirmat ma’ Manchester United Football Club, ivverbalizza r-raġunijiet li għalihom kienu qegħdin joġġezzjonaw għall-kumplament tal-informazzjoni li ġiet mitluba lis-Segretarju Permanenti.

Iċ-Chairman, għan-nom tal-Membri tal-Oppożizzjoni, ivverbalizza r-raġunijiet li għalihom kienu saru dawk it-talbiet, u r-reazzjoni għall-oġġezzjonijiet verbalizzati mill-Membri tal-Gvern.

Iċ-Chairman imbagħad għadda għall-votazzjoni dwar jekk għandhiex tintalab l-informazzjoni kollha, kif imsemmija minnu, lis-Sur Christopher Cutajar, u l-Kumitat ivvota hekk:

Kontra 					Favur
Onor.						Onor.

Bedingfield Glenn				Bencini Graham				
Cachia Naomi					Buttigieg Claudette
Muscat Alex					Carabott Darren
Spiteri Grech Amanda

Il-proposta m’għaddietx.

Fit-3.23 p.m. is-Sur Cutajar temm jagħti x-xhieda tiegħu.

Fit-2.24 p.m. is-Sur John Borg ġie msejjaħ jidħol fil-Kamra tal-Kumitat u, wara li ngħata l-ġurament, beda jagħti x-xhieda tiegħu.

Iċ-Chairman ippreżenta lill-Kumitat kopja ta’ Mistoqsijiet Parlamentari Nri 23418 u 19816. (Dok. 185)

Matul ix-xhieda tiegħu s-Sur Borg ġie mitlub sabiex jibgħat kjarifika lill-Kumitat dwar dak li hemm imniżżel f’paġna 20 tar-Rapport Annwali u Stqarrijiet Finanzjarji għas-sena li tagħlaq fil-31 ta’ Diċembru 2023, tal-Gozo Regional Development Authority, u speċifikament dwar nota 11.

Fl-4.00 p.m. is-Sur Borg temm jagħti x-xhieda tiegħu.

Fl-4.04 p.m. iċ-Chairman aġġorna l-Kumitat għal nhar it-Tlieta, 25 ta’ Frar 2025 fis-2.00 p.m. bl-istess aġenda. Għal din il-laqgħa kellu jissejjaħ sabiex jixhed is-Sur Anthony Gatt.

